
Kalihim sa Estado ng California

Ano ang Bago sa 2006

Babaguhin ang mga pampederal na batas ang mga eleksiyon sa taong ito.
Pag-aralan kung paano maaapektuhan ng mga ito ang iyong boto.

Ang mga Bagong Kailangan ng Pagkakakilanlan

Para magrehistro o magparehistro uli upang bumoto pagkatapos ng Enero 1, 2006, ikaw ay dapat
magpakita ng lisensiya ng pagmamaneho sa California o numero ng ID sa estado, kung mayroon ka nito, sa
mga espasyo na nakalagay sa pormas ng rehistrasyon ng botante. Kung wala ka kahit alinman sa dalawang
ito, dapat mong ibigay ang huling apat na numero ng iyong numero sa social security sa inilagay na
espasyo. Kung wala kang lisensiya ng pagmamaneho sa California, numero ng ID sa estado, o numero sa
social security, maaari ka pa ring magparehistro upang bumoto, ngunit kung ang impormasyon na ito ay
nasa iyo, dapat ibigay mo ito.

Ang opisyal ng eleksiyon ay dapat tiyakin ang katotohanan ng numero ng iyong ID bago ka ilagay sa listahan
ng mga rehistradong botante, kaya siguruhin mong magrehistro nang maaga bago dumating ang eleksiyon.

llang mga tao na nagparehistro sa koreo sa unang pagkakataon sa California at hindi naglagay ng kanilang
numero ng ID ay maaaring kailangang magpakita ng ID kung sila ay bumuboto sa kanilang lugar na
pagbotohan, o maglagay ng kopya ng kanilang ID sa kanilang balota ng bumoboto sa koreo. Kontakin ang
iyong opisyal ng pang-lokal na eleksiyon kung mayroon kang mga katanungan.

Para mahanap ang iyong opisyal ng eleksiyon,
@ tumawag sa 1-800-345-vote o
tumawag sa 1-800-339-2957 (Tagalog) o
© bisitahin ang www.ss.ca.gov/elections/elections_d.htm

Ang Kagamitan sa Pagboto ay Dapat Laging Handa sa Mga Botante na
may mga Kapansanan

Kinakailangan ng bagong pampederal na batas na simula ng 2006, bawa't lugar na pagbotohan ay dapat
magkaroon ng hindi kukulang sa isang makina na pagbotohan na laging handa sa mga botanteng may mga
kapansanan.

Ang mga botanteng may mga kapansanan ay dapat makaboto nang pribado at di-umaasa sa iba.

Ang lyong County ay Maaaring May Bagong Kagamitan sa Pagboto

Maraming county ang nakabili na ng mga bagong sistema sa pagboto upang matugunan ang bagong
pampederal at pang-estadong mga batas. Kung hindi ka pamilyar kung paano bumoto sa sistemang
ito, hilingin sa nagtratrabaho sa presinto na ipakita sa iyo kung paano gumagana ang sistema.

Lahat na sistema ng pagboto sa California ay dapat pumasa sa mga mahigpit na pagsusuri at
matugunan ang pampederal at pang-estadong mga pamantayan bago maaprubahan para gamitin.

Ikaw ay may Karapatan upang Bumoto

Kung ikaw ay wala sa listahan sa iyong lugar na pagbotohan, ikaw ay may karapatan na bumoto sa
“probisyonal” na balota. Bibigyan ka ng nagtratrabaho sa pagbotohan ng impormasyon tungkol sa
kung paano mo malalaman na ang iyong boto ay nakasama sa bilang, at kung hindi, kung bakit hindi.

Ang “probisyonal” na balota ay sadyang kagaya ng karaniwang balota, maliban lamang na ito ay
pumupunta sa sobre o nakabitin ang kalagayan hanggang matiyak ang opisyal ng eleksiyon ang iyong
pagiging karapat-dapat.

Kung ikaw ay nasa maling lugar na pagbotohan, maaari kang tulungan ng nagtratrabaho sa
pagbotohan sa pamamagitan ng pagbigay sa iyo ng mga direksiyong papunta sa tamang lugar

na pagbotohan, kung saan ang iyong pangalan ay dapat nasa listahan at ikaw ay makaboto ng
karaniwang balota. Kung pipiliin mong hindi pumunta doon, ikaw ay maaaring bumoto na gamit ang
probisyonal na balota.

© Para sa karagdagang impormasyon tungkol sa mga eleksiyon sa California,
bisitahin ang Web site ng Kalihim sa Estado sa www.ss.ca.gov.

